
KIRISH

EKOLOGIK QONUNCHILIKNI TAKOMILLASHTIRISH VA 
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich
O‘zbekiston Respublikasi Oliy Majlisi Qonunchilik palatasidagi 
O‘zbekiston ekologik partiyasi fraksiyasining rahbari 

Hurmatli konferensiya ishtirokchilari!

Xonimlar va janoblar!
Jahonda kechayotgan iqlim o‘zgarishi, biologik xilma-xillikning qisqarishi, suv resurslari tanqisligi, yerlarning 

degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni qo‘ymoqda. 
Bu esa ekologik xavfsizlikni ta’minlash, tabiiy resurslardan oqilona foydalanish hamda barqaror rivojlanishning huquqiy 
asoslarini mustahkamlashni davlat siyosatining ustuvor yo‘nalishlaridan biri sifatida belgilashni taqozo etmoqda.

“Yashil” taraqqiyotni ta’minlash zamon talablariga javob beradigan qonunchilik bazasini shakllantirish, uni muntazam 
takomillashtirib borish hamda qabul qilingan qonunlar ijrosi ustidan samarali parlament nazoratini ta’minlash bilan 
chambarchas bog‘liqdir.

Muhim ijtimoiy, iqtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga 
qaratilgan ekologik qonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza qilish, ekologik xavfsizlikni ta’minlash va “yashil” iqtisodiyot 
tamoyillarini hayotga keng joriy etishga qaratilgan keng ko‘lamli islohotlar amalga oshirilmoqda. Mazkur islohotlarning 
huquqiy poydevorini mustahkamlash hamda ularning ijrosini ta’minlashda parlamentning o‘rni va mas’uliyati tobora ortib 
bormoqda.

Ekologik xavfsizlikni ta’minlash va “yashil” taraqqiyotga erishish har qanday davlatning puxta o‘ylangan huquqiy 
siyosatiga bevosita bog‘liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi qonunchilikni 
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalqimizning xohish-istaklari asosida qabul qilingan O‘zbekiston Respublikasining yangi 
tahrirdagi Konstitutsiyasi muqaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak 
avlodlar uchun asrab-avaylashga hamda atrof-muhit musaffoligini saqlashga astoydil ahd qilib...» degan jumlalar ham bu 
borada mamlakatimiz o‘zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda 
ijtimoiy, iqtisodiy huquqlar qatori «ekologik huquq» tushunchasi kiritildi.

Xususan, fuqarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar 
manfaatlarini ta’minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, qayta tiklanuvchi energiya manbalarini 
rivojlantirish, ekologik audit, gidrometeorologiya, organik mahsulotlar ishlab chiqarish, ichimlik suvi ta’minoti hamda suv 
resurslarini boshqarish sohalarida qabul qilingan qonunlar mazkur yo‘nalishda yaxlit huquqiy tizimni shakllantirishga xizmat 
qildi.

So‘nggi yillarda mamlakatimizda ekologik qonunchilikni takomillashtirishda quyidagi yo‘nalishlar ustuvorlik kasb etdi:
birinchidan, atrof tabiiy muhitni muhofaza qilish va ekologik xavfsizlikni ta’minlash;
ikkinchidan, iqlim o‘zgarishi oqibatlarini yumshatish va oldini olish, “yashil” iqtisodiyotni rivojlantirish;
uchinchidan, yerdan foydalanish va muhofaza qilish;
to‘rtinchidan, yer osti boyliklaridan foydalanish va muhofaza qilish;
beshinchidan, suvdan foydalanish va muhofaza qilish;
oltinchidan, o‘simlik dunyosidan foydalanish va muhofaza qilish;
yettinchidan, hayvonot dunyosini muhofaza qilish va undan foydalanish;
sakkizinchidan, atmosfera havosini muhofaza qilish qonunchiligi;
to‘qqizinchidan, gidrometeorologiya sohasi.

Hurmatli konferensiya ishtirokchilari!
2016–2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun qabul qilinib, ular 

ekologik munosabatlarni huquqiy tartibga solishning zamonaviy tizimini yaratish uchun poydevor bo‘ldi.
Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish 

va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit 
to‘g‘risida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuproqni muhofaza qilish va uning 
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash 
to‘g‘risida”, “Issiqxona gazlarining chiqarilishini cheklash to‘g‘risida”gi yaxlit va yangi tahrirdagi qonunlar hamda Suv 
kodeksining qabul qilinishi mamlakatimizda ekologik siyosatning huquqiy asoslarini yangi bosqichga olib chiqdi.

Mazkur qonunlar nafaqat tabiiy resurslarni muhofaza qilishning huquqiy mexanizmlarini takomillashtirdi, balki iqlim 
o‘zgarishiga moslashish, “yashil” iqtisodiyotni rivojlantirish, qayta tiklanuvchi energiya manbalarini keng joriy etish, 
biologik xilma-xillikni asrash hamda ekologik xavfsizlikni ta’minlashga qaratilgan davlat siyosatining huquqiy poydevorini 
mustahkamladi.

Bugungi kunda ekologik qonunchilikning asosiy vazifasi faqat tabiatni muhofaza qilish bilan cheklanmaydi. U investitsiya 
siyosatini shakllantirish, resurslardan samarali foydalanish, “yashil” texnologiyalarni rag‘batlantirish, iqlim o‘zgarishi 
oqibatlariga moslashish hamda aholining munosib hayot sifatini ta’minlashning muhim huquqiy omiliga aylanmoqda.

Mamlakatimiz xalqaro huquqning teng huquqli subyekti sifatida bir qator xalqaro hujjatlarga qo‘shildi.
Xususan:
Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish 

— “Hukumat soati”;
davlat organlari rahbarlarining o‘z faoliyati masalalari yuzasidan axborotini eshitish;
Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi 

masalalari yuzasidan parlament so‘rovi yuborish;
Qonunchilik palatasining tegishli qo‘mitasi tomonidan davlat organlari rahbarlarining axborotini eshitish;
qonun hujjatlarining ijrosi holatini va huquqni qo‘llash amaliyotini tegishli qo‘mita tomonidan o‘rganish hamda qonunosti 

hujjatlarining qabul qilinishi yuzasidan monitoringni amalga oshirish;
deputatlik so‘rovlari yuborish va boshqa shakllarda amalga oshirilmoqda.
O‘zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.
2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat 

a’zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.
Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli 

mansabdor shaxslarning axborotlari eshitildi.

Hurmatli anjuman ishtirokchilari!
Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish 

sohasidagi qonunlarni tizimlashtirish, qonunlarda huquqiy tartibga solish mexanizmlarini aniq belgilashga qaratilgan qonun 
loyihalari ustida ish olib bormoqda.

Jumladan:
ekologik qonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini 

maromiga yetkazish;
“Hayvonlarni shafqatsiz munosabatdan himoya qilish to‘g‘risida”gi qonun loyihasini;
“Atmosfera havosini muhofaza qilish to‘g‘risida”gi qonun loyihasini yangi tahrirda;
“Muhofaza etiladigan tabiiy hududlar to‘g‘risida”gi qonun loyihasini yangi tahrirda;
“Chiqindilar to‘g‘risida”gi qonun loyihasini yangi tahrirda;
“Atrof-muhit monitoringi to‘g‘risida”gi yangi qonun loyihasini ishlab chiqish oldimizda turgan ustuvor vazifalar 

hisoblanadi.

Hurmatli konferensiya ishtirokchilari!
Xulosa o‘rnida aytishimiz mumkinki, Yangi O‘zbekistonda ekologik qonunchilikni takomillashtirish va “yashil” taraqqiyotni 

ta’minlash jarayonida parlament nafaqat qonun qabul qiluvchi oliy vakillik organi, balki qabul qilingan qonunlarning hayotga 
to‘liq va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham 
alohida o‘rin tutadi.

Ishonchim komilki, mazkur xalqaro konferensiya doirasida bildiriladigan ilmiy yondashuvlar, amaliy takliflar va ilg‘or 
tajribalar ekologik qonunchilikni yanada takomillashtirish, o‘zaro tajriba almashish hamda barqaror va “yashil” taraqqiyot 
maqsadlariga erishish yo‘lida muhim muhokama maydoni bo‘lib xizmat qiladi.

E’tiboringiz uchun rahmat!

KREDIT RISKLARINI BAHOLASH VA 
MONITORING QILISH USULLARI
Asadov Qodirjon Nasirovich 
O‘zbekiston Yoshlar ittifoqi Markaziy Kengashi raisi o‘rinbosari 
ORCID: 0009-0006-7572-4793

Annotatsiya. Tijorat banklarida kredit risklarini baholash va monitoring qilishning zamonaviy usullari 
hamda ularning banklarning moliyaviy barqarorligini ta’minlashdagi ahamiyati tadqiq etilgan. Tadqiqotda 
kredit riskining mohiyati, uning yuzaga kelish omillari hamda kredit ajratishdan oldingi va kredit ajratilgandan 
keyingi baholash jarayonlari yoritilgan. Xususan, qarz oluvchilarning kreditga layoqatliligini baholash, 
moliyaviy koeffitsiyentlar tahlili, ballik baholash tizimi, kredit reytingi, garov ta’minoti, defolt ehtimoli (PD), 
defolt holatidagi zarar darajasi (LGD) va defolt vaqtidagi kredit majburiyati (EAD) kabi ko‘rsatkichlarning kredit 
riskini aniqlashdagi o‘rni tahlil qilingan. Shuningdek, kredit riskini monitoring qilishda muammoli kreditlar 
ulushi, to‘lovlarning kechikishi, qarzdorlik yukining o‘zgarishi, garov qiymati, kredit portfeli konsentratsiyasi 
va defolt ehtimoli kabi indikatorlardan foydalanish masalalari ko‘rib chiqilgan.

Kalit so‘zlar: kredit riski, kredit riskini baholash, kredit monitoringi, kredit portfeli, kreditga layoqatlilik, defolt 
ehtimoli, PD, LGD, EAD, kutilayotgan kredit zarari, stress-test, erta ogohlantirish tizimi, muammoli kreditlar, 
kredit portfeli konsentratsiyasi, tijorat banklari.

Abstract. This thesis examines modern methods for assessing and monitoring credit risks in commercial 
banks and their importance in ensuring banks’ financial stability. The study explores the nature of credit risk, 
the factors contributing to its emergence, and the assessment processes carried out before and after loan 
disbursement. In particular, it analyzes the role of such indicators as borrowers’ creditworthiness assessment, 
financial ratio analysis, credit scoring systems, credit ratings, collateral, probability of default (PD), loss given 
default (LGD), and exposure at default (EAD) in identifying credit risk. The study also considers the use of 
indicators such as the share of non-performing loans, payment delays, changes in debt burden, collateral 
value, credit portfolio concentration, and probability of default in credit risk monitoring.

Keywords: credit risk, credit risk assessment, credit monitoring, credit portfolio, creditworthiness, 
probability of default, PD, LGD, EAD, expected credit loss, stress testing, early warning system, non-performing 
loans, credit portfolio concentration, commercial banks.

Аннотация. В данном тезисе исследуются современные методы оценки и мониторинга кредитных 
рисков в коммерческих банках, а также их значение для обеспечения финансовой устойчивости банков. 
Рассматриваются сущность кредитного риска, факторы его возникновения, а также процессы оценки, 
осуществляемые до и после выдачи кредита. В частности, анализируется роль таких показателей, 
как оценка кредитоспособности заемщиков, анализ финансовых коэффициентов, система кредитного 
скоринга, кредитный рейтинг, залоговое обеспечение, вероятность дефолта (PD), уровень потерь при 
дефолте (LGD) и величина кредитных обязательств на момент дефолта (EAD), в определении кредитного 
риска. Кроме того, рассматриваются вопросы использования таких индикаторов, как доля проблемных 
кредитов, просрочка платежей, изменение долговой нагрузки, стоимость залога, концентрация 
кредитного портфеля и вероятность дефолта, при мониторинге кредитного риска.

Ключевые слова: кредитный риск, оценка кредитного риска, кредитный мониторинг, кредитный 
портфель, кредитоспособность, вероятность дефолта, PD, LGD, EAD, ожидаемые кредитные убытки, 
стресс-тестирование, система раннего предупреждения, проблемные кредиты, концентрация кредитного 
портфеля, коммерческие банки.

K I R I S H
Bank tizimining asosiy iqtisodiy vazifalaridan biri vaqtincha bo‘sh pul mablag‘larini iqtisodiyotning 

moliyalashtirishga ehtiyoj sezayotgan subyektlariga qayta taqsimlashdan iborat. Ushbu jarayonda kredit 
operatsiyalari bank daromadlarining muhim manbalaridan biri bo‘lishi bilan birga, bank balansidagi asosiy 
moliyaviy xatar manbalaridan birini ham shakllantiradi. Kredit berish jarayonida bank qarz oluvchining 
kelajakdagi moliyaviy holatini mutlaq aniqlik bilan oldindan bilish imkoniyatiga ega emas. Natijada berilgan 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 371

2026-yil, 12-avgust. 
№ 4-maxsus son.

kreditning qaytarilmasligi yoki to‘lovlarning kechikishi ehtimoli paydo bo‘ladi. Mazkur ehtimol kredit riski sifatida 
namoyon bo‘ladi.

Bank faoliyatida kredit riskini boshqarish faqat kredit berishdan oldingi tekshiruv bilan cheklanmasligi 
lozim. Zamonaviy bank amaliyotida kredit riski kredit ajratilishidan oldin aniqlanadi va kreditning butun amal 
qilish davri davomida kuzatib boriladi. Bank nazorati bo‘yicha Bazel qo‘mitasining kredit riskini boshqarish 
tamoyillarida kredit riskini boshqarishning muhim yo‘nalishlari sifatida tegishli kredit muhiti, puxta kredit ajratish 
jarayoni, kreditlarni o‘lchash va monitoring qilish hamda ichki nazorat tizimini shakllantirish ko‘rsatilgan [4].

O‘zbekiston bank tizimida mazkur masalaning dolzarbligi kredit portfelining yuqori sur’atlarda o‘sishi bilan 
izohlanadi. Markaziy bank ma’lumotlariga ko‘ra, 2025-yil boshida tijorat banklarining jami kredit portfeli 533,1 
trln so‘mni tashkil etgan bo‘lsa, 2026-yil 1-yanvar holatiga ushbu ko‘rsatkich 604,0 trln so‘mga yetgan. Demak, 
bir yil davomida kredit portfeli 70,9 trln so‘mga, ya’ni qariyb 13,3 foizga oshgan [5].

1-jadval. 
O‘zbekiston bank tizimining ayrim asosiy ko‘rsatkichlari1

Ko‘rsatkich 2025-yil 1-yanvar 2026-yil 1-yanvar O‘zgarish

Jami aktivlar, trln so‘m 769,3 924,8 +20,2%

Jami kredit portfeli, trln so‘m 533,1 604,0 +13,3%

Jami depozitlar, trln so‘m 308,7 417,3 +35,2%

Jami kapital, trln so‘m 114,8 135,3 +17,9%

Kredit portfelida xorijiy valyutadagi kreditlar ulushi 43% 39% −4 foiz bandi

Keltirilgan ma’lumotlardan ko‘rinadiki, kredit portfeli o‘sishda davom etmoqda. Bu holat iqtisodiyotda 
bank kreditlariga bo‘lgan talab yuqoriligini ko‘rsatadi. Biroq kredit hajmining ortishi banklarning kredit riskini 
boshqarish tizimiga bo‘lgan talabni ham kuchaytiradi.

Kredit riski deganda qarz oluvchining kredit shartnomasi bo‘yicha o‘z majburiyatlarini bajarmasligi natijasida 
kreditorning zarar ko‘rish ehtimoli tushuniladi. Mazkur riskning asosiy manbai qarz oluvchining moliyaviy 
holatining yomonlashuvi bo‘lsa-da, kredit riskiga inflyatsiya, foiz stavkalari, valyuta kurslari, garov qiymatining 
o‘zgarishi, iqtisodiyot tarmoqlaridagi holat va kredit portfelining haddan tashqari bir sohaga jamlanishi ham 
ta’sir ko‘rsatadi. Kredit riskini baholashni kredit ajratishdan oldingi va kredit ajratilgandan keyingi baholashga 
ajratish mumkin. Birinchi holatda bank qarz oluvchining kreditga layoqatliligini aniqlaydi. Ikkinchi holatda esa 
kreditning qaytarilish jarayoni va qarz oluvchining moliyaviy holati muntazam ravishda kuzatib boriladi. Kredit 
ajratishdan oldingi baholash jarayonida qarz oluvchining daromadlari, pul oqimlari, qarzdorlik darajasi, moliyaviy 
barqarorligi, kredit tarixi, garov ta’minoti va biznes faoliyatining barqarorligi o‘rganiladi.

Korporativ mijozlar uchun qarzning o‘z mablag‘lariga nisbati, foiz xarajatlarini qoplash koeffitsiyenti, joriy 
likvidlik koeffitsiyenti va rentabellik kabi ko‘rsatkichlardan foydalanish mumkin. Jismoniy shaxslarning kreditga 
layoqatliligini aniqlashda esa daromadlarning barqarorligi, mavjud qarzdorlik, kredit tarixi va qarz to‘lovlarining 
daromadga nisbati muhim ahamiyat kasb etadi.

Kredit riskini miqdoriy baholashda uchta asosiy ko‘rsatkichdan foydalanish keng tarqalgan. Bular defolt 
ehtimoli (Probability of Default — PD), defolt holatidagi zarar darajasi (Loss Given Default — LGD) va defolt 
vaqtidagi kredit majburiyati (Exposure at Default — EAD) hisoblanadi.

Defolt ehtimoli qarz oluvchining ma’lum davr mobaynida o‘z majburiyatlarini bajarmay qolish ehtimolini 
bildiradi. Defolt holatidagi zarar darajasi kredit qaytarilmagan taqdirda bank o‘z mablag‘larining qanchasini 
yo‘qotishi mumkinligini ko‘rsatadi. Defolt vaqtidagi kredit majburiyati esa qarz oluvchining defolt holatiga kelgan 
paytda bank oldidagi umumiy kredit majburiyatini ifodalaydi.

Ushbu uch ko‘rsatkich asosida kutilayotgan kredit zarari quyidagi formula orqali aniqlanishi mumkin:

KKZ = DE × DZ × DKM
Bu yerda:
KKZ — kutilayotgan kredit zarari;
DE — defolt ehtimoli;
DZ — defolt holatidagi zarar darajasi;
DKM — defolt vaqtidagi kredit majburiyati.

1	  O‘zbekiston Respublikasi Markaziy banki ma’lumotlari asosida muallif tomonidan tuzildi [5].

Masalan, bankning ma’lum kredit guruhidagi kredit majburiyati 100 mlrd so‘m, defolt ehtimoli 5 foiz, defolt 
holatidagi zarar darajasi 40 foiz bo‘lsa, kutilayotgan kredit zarari 2 mlrd so‘mni tashkil qiladi.

Bu yondashuvning afzalligi shundaki, bank kredit zararlarini faqat ular yuzaga kelgandan keyin emas, balki 
kelajakdagi ehtimoliy zararlarni hisobga olgan holda oldindan baholashi mumkin. Kredit riskini baholashning 
muhim usullaridan biri kreditga layoqatlilikni ballik baholash tizimi hisoblanadi. Mazkur usulda qarz oluvchining 
moliyaviy va nomoliyaviy ko‘rsatkichlari asosida unga ma’lum ball beriladi. Ball qancha yuqori bo‘lsa, qarz 
oluvchining kreditni qaytarish imkoniyati shunchalik yuqori deb baholanadi.

Ballik baholash tizimining asosiy afzalligi kredit qarorlarini standartlashtirish va inson omilidan kelib 
chiqadigan subyektivlikni kamaytirishdir. Ayniqsa, jismoniy shaxslarga beriladigan ko‘plab kichik kreditlarda 
ushbu usul katta ahamiyatga ega.

Kredit riskini baholashning yana bir usuli moliyaviy koeffitsiyentlar tahlilidir. Korxonalar uchun qarzdorlik 
darajasi, foydalilik, likvidlik, pul oqimlari va foiz xarajatlarini qoplash qobiliyati tahlil qilinadi. Masalan, foiz 
xarajatlarini qoplash koeffitsiyentining uzoq vaqt davomida 1 dan past bo‘lishi korxonaning kredit majburiyatlarini 
bajarish imkoniyatiga qo‘shimcha e’tibor qaratish zarurligini ko‘rsatishi mumkin.

Kredit reytingi ham kredit riskini baholashning muhim vositalaridan biridir. Banklar qarz oluvchilarni risk 
darajasiga ko‘ra turli guruhlarga ajratishi mumkin. Risk darajasi yuqori bo‘lgan mijozlar uchun kredit shartlari 
va foiz stavkalari risk darajasini hisobga olgan holda belgilanadi. Kredit riskini kamaytirishda garov ta’minoti 
ham muhim o‘rin tutadi. Biroq garovning mavjudligi kredit riskini butunlay yo‘q qilmaydi. Chunki garov qiymati 
kamayishi, uni realizatsiya qilish qiyinlashishi yoki huquqiy muammolar yuzaga kelishi mumkin. Shuning uchun 
garov qiymatini kredit ajratilgan vaqtda emas, kredit amal qilish davrida ham qayta baholab borish zarur.

Kredit riskini monitoring qilishning asosiy maqsadi kredit portfelida muammoli holatlar yuzaga kelishidan 
oldin ularning dastlabki belgilarini aniqlashdan iborat. Bazel qo‘mitasi ham kreditlarni boshqarishda 
kreditlarni ma’muriy nazorat qilish, o‘lchash va muntazam monitoring qilishni alohida muhim yo‘nalish 
sifatida belgilaydi [2].

Monitoring jarayonida kredit to‘lovlarining kechikishi, qarz oluvchining daromadlari, hisobvaraqlaridagi 
pul oqimlari, yangi qarzlarning paydo bo‘lishi, garov qiymati va faoliyat yuritayotgan tarmoqdagi o‘zgarishlar 
kuzatilishi kerak.

2-jadval. 
Kredit riskini monitoring qilishning asosiy ko‘rsatkichlari2

Ko‘rsatkich Mazmuni Riskning kuchayish belgisi

Muammoli kreditlar ulushi Muammoli kreditlarning jami kreditlarga nisbati Ko‘rsatkichning muntazam oshishi

To‘lov kechikishi Kredit to‘lovlarining belgilangan muddatdan 
kechikishi Kechikish davrining uzayishi

Qarz to‘lovining daromadga 
nisbati

Kredit to‘lovlarining qarz oluvchi daromadiga 
nisbati Qarzdorlik yukining ortishi

Kreditning garovga nisbati Kredit summasining garov qiymatiga nisbati Garov yetarliligining kamayishi

Foiz xarajatlarini qoplash 
koeffitsiyenti Daromadning foiz xarajatlariga nisbati Ko‘rsatkichning pasayishi

Qarzning o‘z mablag‘lariga 
nisbati Qarzning korxona kapitaliga nisbati Haddan tashqari qarzdorlik

Defolt ehtimoli Defolt yuz berish ehtimoli Ehtimolning keskin oshishi

Kredit portfeli konsentratsiyasi Kreditlarning ma’lum tarmoq yoki mijozlarga 
jamlanishi Haddan tashqari jamlanish

Monitoring tizimida muammoli kreditlar ulushi muhim ko‘rsatkich bo‘lsa-da, uni yagona mezon sifatida 
ishlatish maqsadga muvofiq emas. Chunki ushbu ko‘rsatkich muammo yuzaga kelganidan keyingi holatni aks 
ettiradi. Shu sababli banklar kelajakdagi riskni oldindan ko‘rsatuvchi ko‘rsatkichlardan ham foydalanishi kerak.

2	  Bazel qo‘mitasining kredit riskini boshqarish tamoyillari asosida muallif tomonidan tuzildi [2].

O‘zbekiston bank tizimida kredit riskining muhim xususiyatlaridan biri davlat ulushidagi banklarning 
tizimdagi yuqori salmog‘i hisoblanadi. Xalqaro valyuta jamg‘armasining 2025-yildagi O‘zbekiston moliya sektori 
bo‘yicha baholash hisobotiga ko‘ra, 2024-yilda davlat ulushidagi banklar mamlakat bank tizimi aktivlarining 
65,5 foizini tashkil qilgan. Xususiy mahalliy banklarning ulushi 23,5 foiz, xorijiy banklarning ulushi esa 11,1 foiz 
bo‘lgan [1].

3-jadval. 
2024-yilda O‘zbekiston bank tizimining ayrim ko‘rsatkichlari3

Ko‘rsatkich Jami tizim Davlat ulushidagi 
banklar

Xususiy mahalliy 
banklar

Xorijiy 
banklar

Bank aktivlaridagi ulushi 100,0% 65,5% 23,5% 11,1%

Kapital yetarliligi 17,4% 16,6% 18,5% 19,2%

Muammoli kreditlar ulushi 4,0% 3,9% 2,6% 7,5%

Standartga to‘liq javob bermaydigan 
kreditlar ulushi 17,3% 21,5% 9,1% 5,6%

IFRS 9 bo‘yicha 3-bosqich kreditlari 7,8% 8,1% 2,6% 15,2%

Kreditlarning imtiyozli shartlardagi 
ulushi 29,5% 38,4% 3,1% 20,2%

Jadvaldan ko‘rinadiki, davlat ulushidagi banklarda muammoli kreditlarning ulushi 3,9 foizni tashkil qilgan 
bo‘lsa, xususiy mahalliy banklarda ushbu ko‘rsatkich 2,6 foizga teng. Bundan tashqari, davlat ulushidagi 
banklarda standartga to‘liq javob bermaydigan kreditlar ulushi 21,5 foizni tashkil etgan. Bu esa kredit portfeli 
sifatini faqat muammoli kreditlar orqali baholash yetarli emasligini ko‘rsatadi.

Xalqaro valyuta jamg‘armasi tomonidan O‘zbekiston bank tizimi bo‘yicha o‘tkazilgan tahlilda kreditlar sifatini 
baholash ko‘rsatkichlarini yanada takomillashtirish imkoniyatlari qayd etilgan. Hisobotga ko‘ra, 2023-yil oxirida 
nazorat maqsadlarida hisoblangan muammoli kreditlar ulushi 4,2 foiz bo‘lgan bir paytda, moliyaviy hisobotning 
xalqaro standartlari bo‘yicha uchinchi bosqich kreditlari 7,8 foizni tashkil qilgan [6].

Mazkur farq kredit riskini baholashda foydalaniladigan metodologiyaning naqadar muhimligini ko‘rsatadi. 
Bank tomonidan kechiktirilgan to‘lovlarga asoslangan ko‘rsatkichlar bilan bir qatorda qo‘shimcha risk 
indikatorlaridan foydalanish kredit sifatidagi o‘zgarishlarni yanada erta aniqlash imkonini beradi.

Kredit riskini monitoring qilishning zamonaviy usullaridan biri stress-test hisoblanadi. Stress-test yordamida 
bankning iqtisodiy sharoit keskin yomonlashgan holatdagi moliyaviy barqarorligi baholanadi. Stress-test 
jarayonida iqtisodiy o‘sishning pasayishi, inflyatsiyaning kuchayishi, foiz stavkalarining oshishi, milliy valyuta 
kursining o‘zgarishi, ishsizlikning ortishi yoki ayrim iqtisodiyot tarmoqlarida daromadlarning kamayishi kabi 
holatlar modellashtiriladi.

Xalqaro valyuta jamg‘armasining O‘zbekiston bo‘yicha baholashida barcha 36 ta bank uchun kapital 
yetarliligi va likvidlik bo‘yicha stress-testlar amalga oshirilgani qayd etilgan. Kredit riskini baholashda 
makroiqtisodiy ko‘rsatkichlar bilan kredit riskining asosiy parametrlarini bog‘lovchi modellar qo‘llangan [1]. 
Bu yondashuv O‘zbekiston bank tizimi uchun ayniqsa muhim, chunki kredit portfelining katta qismi korporativ 
mijozlarga va davlat dasturlari doirasidagi kreditlarga to‘g‘ri keladi. Shuningdek, xorijiy valyutadagi kreditlar 
bo‘yicha valyuta kursining o‘zgarishi ham kredit riskini oshirishi mumkin. O‘zbekiston bank tizimida kredit riskini 
boshqarish samaradorligini oshirish uchun qarz oluvchi, bank va butun moliya tizimi darajasidagi nazoratni 
birlashtirish maqsadga muvofiq.

Qarz oluvchi darajasida kreditga layoqatlilik, daromadlar, mavjud qarzdorlik, kredit tarixi va garov ta’minoti 
muntazam baholanishi lozim. Bank darajasida kredit portfelining tarmoqlar, hududlar, valyutalar va yirik qarz 
oluvchilar bo‘yicha jamlanishi nazorat qilinishi kerak. Tizim darajasida esa kredit o‘sishi, aholi qarzdorligi, 
inflyatsiya, foiz stavkalari va valyuta kursining o‘zgarishi hisobga olinishi zarur.

Kredit riskini boshqarishning samarali mexanizmlaridan biri erta ogohlantirish tizimini joriy etish hisoblanadi. 
Bunday tizim kredit to‘lovlarining kechikishi, qarz oluvchining daromadlari pasayishi, qarzdorlikning oshishi yoki 
garov qiymatining kamayishi kabi belgilarni avtomatik aniqlashi mumkin.

Shuningdek, banklar kredit riskini baholashda kutilayotgan kredit zararlarini hisoblashga asoslangan 
yondashuvni rivojlantirishlari zarur. Bunda kreditning faqat joriy holati emas, balki kelajakdagi iqtisodiy sharoitlar 
ham hisobga olinadi. Xalqaro valyuta jamg‘armasi O‘zbekiston bank tizimida muammoli kreditlarni aniqlash 

3	  Xalqaro valyuta jamg‘armasi, O‘zbekiston bo‘yicha moliyaviy sektorni baholash hisoboti, 2025-yil [1].

mezonlari va aktivlarni tasniflash amaliyotini izchil takomillashtirib borish muhimligini qayd etgan [5]. Shu 
sababli bank nazoratida kredit riskining dastlabki belgilarini aniqlashga asoslangan yondashuvni kuchaytirish 
muhimdir. 

X U L O S A  V A  T A K L I F L A R
Tadqiqot natijalari kredit riskini baholash va monitoring qilish banklarning moliyaviy barqarorligini ta’minlovchi 

eng muhim jarayonlardan biri ekanligini ko‘rsatdi. Kredit riskini faqat kredit ajratish vaqtida baholash yetarli 
emas. Kredit ajratilgandan keyingi monitoring, kredit portfeli sifatini baholash, erta ogohlantirish tizimi, stress-
test va kutilayotgan kredit zararlarini hisoblash bank risklarini samarali boshqarishning asosiy elementlari 
hisoblanadi.

O‘zbekiston bank tizimida kredit portfelining 2025-yil davomida 533,1 trln so‘mdan 604,0 trln so‘mgacha 
oshgani kredit riskini boshqarish tizimiga bo‘lgan talabni yanada kuchaytiradi [5]. Shu bilan birga, muammoli 
kreditlar ulushining pasayishi ijobiy tendensiya hisoblanadi. Xalqaro baholash natijalari esa kredit portfeli sifatini 
yanada kengroq ko‘rsatkichlar tizimi asosida baholash maqsadga muvofiqligini ko‘rsatmoqda.

Shu nuqtayi nazardan, O‘zbekiston banklarida kredit riskini baholashda birgina muammoli kreditlar ulushiga 
tayanmasdan, qarz oluvchining moliyaviy holati, kreditga layoqatlilik darajasi, defolt ehtimoli, ehtimoliy zarar 
miqdori, kredit portfeli konsentratsiyasi va makroiqtisodiy ko‘rsatkichlarni birgalikda hisobga olish maqsadga 
muvofiq.

Umuman olganda, kredit riskini samarali boshqarishning eng maqbul modeli qarz oluvchi, bank va 
makroiqtisodiy muhit darajasidagi monitoringni o‘zaro bog‘lashdan iborat. Bunday yondashuv banklarga kredit 
muammosi yuzaga kelganidan keyin choralar ko‘rish emas, balki riskning dastlabki belgilarini oldindan aniqlash 
va tegishli choralarni o‘z vaqtida amalga oshirish imkonini beradi.

